
Pou Piblikasyon Imedya: 04/04/2025 GOUVENE KATHY HOCHUL

GOUVENE HOCHUL, MTA, KOPORASYON DEVLOPMAN EKONOMIK VIL
NOUYOK, AK DELANCEY STREET ASSOCIATES DEVWALE PWOJE POU
FASILITE AKSE NAN METWO AK LOJMAN K| PRAL EGZEKITE NAN ESSEX
CROSSING

Revni ki soti nan Zon Tarifikasyon pou Rediksyon Blokis la pral sévi pou finanse
pwojé aksesibilite; Konpleks Estasyon Delancey St—Essex St. ap vin totalman
konfom ak nom ADA epi aksesib

Pwoje estimatif lojman pou moun ki gen revni miks ak 99 inite a ap fet; sa ap
ogmante pwojé reyamenajman Essex Crossing lan nan 1,100 inite ak 550 kay
abodab

Videyo evenman an ap disponib isit |a; foto yo ap disponib isit la

Gouvene Kathy Hochul, Otorite Transpo Metwopoliten (Metropolitan Transportation
Authority, MTA), Koporasyon pou Devlopman Ekonomik Vil Nouyok (New York City
Economic Development Corporation, NYCEDC), ansanm ak Delancey Street
Associates anonse jodi a komansman pwoje pou fé konpléks estasyon Delancey St—
Essex St vin aksesib epi konfome ak Lwa Ameriken sou Moun ki gen Andikap
(Americans with Disabilities Act, ADA), epi devlope lojman pou moun ki gen revni miks
sou ansyen sit Essex Market la.

"Fé konpléeks estasyon Delancey-Essex la vin totalman aksesib ansanm avék
devlopman lojman abodab nan Essex Crossing vin posib gras ak revni ki soti nan tarif
pou rediksyon blokis — yon pwogram ki pral envesti lajan sa yo pou satisfe bezwen
Nouyoke yo," Gouvené Hochul te deklare. "Nou angaje nou pou nou kreye yon
Nouyok ki pi aksesib ak pi abodab avek plan amelyorasyon ki konsantre sou amelyore
opotinite ak eksperyans kliyan transpo piblik yo."

Delancey Street Associates pral konstwi yon konpléks lojman pou moun ki gen revni
miks avek 99 inite epi bay MTA yon dwa pasaj pou pemet konstriksyon yon asanse ki
konekte kwen nodés Delancey ak Essex ak konpléks estasyon Delancey—Essex F M J
Z la. MTA anonse li komanse faz konsepsyon pou asanse sa a ansanm ak tout
amelyorasyon nesese pou aksesibilite, pou fe konpleks estasyon an vin totalman

aksesib dapre estanda ADA yo. Sa ap enkli twa asanse pou asire tout koneksyon ak
transfé andedan estasyon an ka fét san mach eskalye.

Amelyorasyon sa yo pou aksesibilite ap jwenn sipo grasa lajan ki soti nan Zon
Tarifikasyon pou Rediksyon Blokis la. PwoJé a enkli nan Plan Kapital 2020-24 MTA a.
Estasyon Delancey St—-Essex St F M J Z sévi 68,000 pasaje pa jou.

Avek pwoje a ki deja ap vanse, Koporasyon pou Devlopman Ekonomik Vil Nouyok
(NYCEDC), Otorite Transpo Metwopoliten (MTA) ak Delancey Street Associates pral
siyen yon ako legal epi kontinye avanse ak nouvo konsepsyon antre estasyon an.
Delancey Street Associates espere komanse konstriksyon an nan ane 2026 pou 99 inite
lojman pou moun ki gen revni miks.

Batiman Delancey Street Associates pwopoze a pral leve sou ansyen bilding Essex
Street Market la, ke yo rele tou Sit 9 nan Essex Crossing. Essex Crossing se rezilta yon
kolaborasyon siksé ant kominote lokal la, vil la — atravé NYCEDC ak Depatman
Konsévasyon ak Devlopman Lojman (Department of Housing Preservation and
Development) Vil Nouyok — Community Board 3 Manhatta ak Delancey Street
Associates. Pwoje a, ki te resevwa apwobasyon ULURP an 2012, deja bay yon nouvo
lokal pou Essex Street Market, 16,258 met kare (175,000 pye kare) espas komesyal,
5,946 mét kare (64,000 pye kare) espas kominote, epi avek Sit 9, li pral bay apeprée
1,100 inite lojman an total, kote 50 pousan ladan yo pral abodab.

Prezidan ak Direkte Egzekitif Jeneral MTA, Janno Lieber, te deklare, "MTA ap rann
estasyon metwo yo aksesib senk fwa pi vit pase administrasyon anvan yo. Chak
Nouyoké — granmoun aje, jen fanmi avek pousét, moun ki gen andikap — bezwen
kapab ale travay, lekol, fé acha, epi patisipe nan tout sa vil la ofri. Se sa k fe mwen
kontan anpil ke NYCEDC ak Delancey Street Associates te rive jwenn yon akd pou nou
ka avanse ak pwojé sa a yo t ap tann depi lontan."”

Prezidan Kontriksyon ak Devilopman MTA a, Jamie Torres-Springer, te deklare,
"Anons sa a montre fos patenarya ant sekté piblik ak prive pou bay transpo ki pi bon ak
pi aksesib. Konpléks metwo sa a pral byento tounen yon sant aksesib pou Lower East
Side ak tout moun ki benefisye reyamenajman sa a."

Direkté Aksesibilite MTA, Quemuel Arroyo, te deklare, "Delancey-Essex nan ke
Lower East Side, epi fé konpléeks la vin aksesib epi ap louvri nouvo posiblite vwayaj pou
plizyé milye moun, tankou granmoun aje, moun k ap bay swen avék pousét, ak moun ki
gen andikap. Se yon bél bagay pou wé pwojé yo ap vanse avek finansman ki soti nan
Zon Tarifikasyon pou Rediksyon Blokis la, e li fantastik tou ke sa pral féet ansanm ak
inite lojman abodab toupre estasyon an.”

Prezidan ak Direkté Egzekitif Jeneral Koporasyon Devlopman Ekonomik Vil
Nouyok la, Andrew Kimball, te deklare, "Amelyorasyon aksesibilite estasyon metwo
Delancey-Essex la pral bay kout pous ak pwoje Essex Crossing lan, ki kontinye
transfome zon nan an yon sant dinamik, pou plizyé itilizasyon pou opotinite ekonomik

ak kwasans. Apre plis pase yon deseni depi pwoje a te resevwa premye apwobasyon i,
anons jodi a MTA fe — an patenarya ak NYCEDC ak Delancey Street Associates — se
yon prév angajman Administrasyon sa a pou respekte pwomes ki te fet, adrese defi
lojman nan vil la, epi reponn bezwen popilasyon Nouyok la.”

Reprezantan Dan Goldman, te deklare, "Mwen kontan anpil deske MTA ap avanse ak
travay yo t ap tann depi lontan pou fé estasyon Delancey St—Essex St vin konplétman
aksesib. Transpo piblik ki aksesib se yon eleman esansyel nan enfrastrikti vil Nouyok e
li dwe disponib pou tout Nouyoke yo. Koleg mwen yo ak mwen menm te bay pwoje sa a
kout pous pou | avanse, epi finalman nou we pwogré ki mete amelyorasyon aksesibilite
esansyel yo kom yon priyorite."

Senate Eta a Brian Kavanagh te deklare, "Nou travay di pandan lontan pou nou jwenn
finansman pou pwoje esansyel sa a epi pou nou asire tout pati yo rete angaje nan
pwosesis pou jwenn fason pou fé konstriksyon ki nesesé a nan yon espas ki telman
chaje. Mwen kontan anpil pou m patisipe nan anonse viktwa enpotan sa a pou
granmoun aje nou yo, rezidan ki gen andikap, fanmi ak pouset, tout moun ki konte sou
sant transpo enpotan sa a, epi chak Nouyké ki sousye a pou aksé egal nan sistem
transpo piblik nou an. Mwen remésye MTA, NYCEDC, Delancey Street Associates,
koleg eli mwen yo, ansanm ak anpil lidé lokal ak defanseé ki te lite san pran souf pou fe
transpo aksesib ak lojman abodab aksesib tounen yon reyalite isit la. Lower East Side
merite pi bon pase sa."

Manm Asanble Grace Lee te deklare, "Bati asanse pa seélman gen pou we ak
enfrastrikti — li gen pou we ak diyite, endepandans, ak akse egal ak resous yo. Mwen
rekonesan paske apre plizyé ane defans eli yo ak manm kominote a, nou finalman
komanse we pwogrée pandan MTA ap avanse pou fé estasyon Delancey St—-Essex St
vin pi aksesib."

Konseye Minisipal Carlina Rivera te deklare, "Nou dwe aji avék ijans pou amelyore
enfrastrikti metwo nou an, epi sistem tarifikasyon pou rediksyon blokis la ba nou
finansman espesyal nou bezwen pou reyalize envestisman ki esansyel yo. Travay pou
fe estasyon Delancey St—-Essex St F M J Z vin totalman aksesib ap pote anpil benefis
pou tout rezidan yo, men sitou pou granmoun aje, paran ak pouset, ak Nouyoke ki gen
andikap. Lé nou amelyore sistém transpo nou an, nou asire yon vil ki pi an sekirite, ki pi
an sante, epi ki pi konekte pou tout moun."

Konseye Minisipal Christopher Marte te deklare, "Mwen te depi lontan ap defann
amelyorasyon pou estasyon Delancey St — Essex St F M J Z, e mwen kontan anpil pou
m we pwojé enpotan sa a finalman ap vanse. Estasyon sa a se yon sant vital ki konekte
kat liy metwo epi li se youn nan kek estasyon aksesib ki genyen nan zon nan. Fé
estasyon an vin totalman aksesib se pa sélman yon bagay ki esansyél pou mobilite
kominote nou an, men sitou pou granmoun aje ki rete nan Lower Manhattan ki konte
sou transpo piblik pou yo rete konekte. Mwen fyé pou m wé pwoje sa a ap vanse e
mwen pa ka tann pou m wé bon chanjman li pral pote pou katye nou an.”

